
ՀՀ կառավարության որոշման նախագծի 

Հայտնում ենք, որ ՀՀ կառավարության 26.05.2022 թվականի թիվ 772-Ա որոշման (այսուհետ՝ Որոշում) կատարումն ապահովելու նպատակով՝ ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե) կողմից նախապատրաստվել և «Գազպրոմ Արմենիա» ՓԲԸ–ի (այսուհետ՝ Ընկերություն) դիրքորոշմանն է ներկայացվել պետական սեփականություն հանդիսացող գույքի անհատույց օգտագործման պայմանագրերի նախագծերը (այսուհետ՝ Նախագծեր)՝ ՀՀ կառավարության 21.04.2023 թվականի թիվ 595-Ն որոշմամբ հաստատված պայմանագրի օրինակելի ձևին համապատասխան։
Ի պատասխան Կոմիտեի գրության՝ Ընկերության կողմից տրամադրվել են լրամշակված պայմանագրերի նախագծերը համապատասխան նշումներով, որոնք էապես տարբերվում են ՀՀ կառավարության 21.04.2023 թվականի թիվ 595-Ն որոշմամբ հաստատված օրինակելի ձևից։ Մասնավորապես Նախագծերի 2.2. կետում Փոխատուի պարտավորություններում ավելացրել են մի շարք դրույթներ, որոնցով Փոխատուն ի դեմս Կոմիտեի պարտավոր է կատարել գույքի հիմնական և ընթացիկ վերանորոգում, տեխնիկական սպասարկում՝ Ընկերության հետ համաձայնեցված ժամկետում, ինչպես նաև նշված կետի պահանջը չկատարելու դեպքում պարտավորեցնել Կոմիտեին հատուցել Ընկերության կողմից կատարած ծախսերի գումարը և հատուցել կրած վնասները։
Հարկ ենք համարում նշել, որ պայմանագրերում վերոգրյալ կետի ներառման արդյունքում պետության համար խոչընդոտներ և նոր ֆինանսական ծախսեր են առաջանում փոխարինված գույքի հետագա տնօրինման, շահագործման, պահառության, պահպանման և տեղափոխման հետ կապված, իսկ Որոշման թիվ 1, 2, 3 և 4 հավելվածներում նշված գազամատակարարման համակարգը ապահովող գույքը (ներառյալ ՀՀ սեփականության իրավունքի թիվ 12092024-09-0016, N12092024-09-0001, N12092024-09-0005  և  N12092024-09-0004   վկայականներով գրանցված գազատար խողովակները) համայնքին փոխանցելու դեպքում՝ գույքի տնօրինումը, շահագործումը, պահառությունը և տեղափոխումը, ինչպես նաև հնարավոր խնդիրների լուծումը ավելի արդյունավետ կիրականացվի համայնքի կողմից և տեղում։
Հավելենք նաև, որ վերը նշվածի հիմքով՝ ՀՀ տարածքային կառավարման և ենթակառուցվածքների նախարարության, Կոմիտեի և Ընկերության ներկայացուցիչների մասնակցությամբ, իրականացվել է առցանց քննարկում՝ Ընկերության կողմից Նախագծերում առաջարկված դրույթների վերաբերյալ, որի արդյունքում որոշում է կայացվել ՀՀ կառավարության 24.12.2019 թվականի թիվ 1895-Ն որոշման հիման վրա համապատասխան ծրագրերի իրականացման արդյունքում ստեղծված գազամատակարարման համակարգի գույքը, այդ թվում Որոշման թիվ 1, 2, 3 և թիվ 4 հավելվածներում նշված գույքը սեփականության իրավունքով հանձնել ՀՀ Սյունիքի մարզի Մեղրի համայնքին (այսուհետ՝ Համայնք)։
[bookmark: _Hlk170138218][bookmark: _Hlk170137808][bookmark: _Hlk170138072]Հիմք ընդունելով վերոնշյալը Կոմիտեի կողմից մշակվել է «Գույք նվիրելու և 2022 թվականի մայիսի 26-ի N772-Ա որոշման մեջ փոփոխություն կատարելու մասին» ՀՀ կառավարության որոշման նախագիծը՝ համաձայն որի առաջարկվում է Կոմիտեին ամրացված, ՀՀ Սյունիքի մարզ, համայնք Մեղրի Ագարակ ք. գազամատակարարման հաակարգը, ՀՀ Սյունիքի մարզ, համայնք Մեղրի գյուղ Լեհվազ գազամատակարարման համակարգը, ՀՀ Սյունիքի մարզ, համայնք Մեղրի Մեղրի ք. գազամատակարարման համակարգը և Նախագծի NN1, 2, 3, և 4-րդ հավելվածներում նշված գույքը և որպես Հայաստանի Հանրապետության սեփականություն գրանցված Հայաստանի Հանրապետության Սյունիքի մարզի Մեղրի համայնքի Գուդեմնիս գյուղի գազամատակարարման համակարգը (անշարժ գույքի նկատմամբ իրավունքների պետական գրանցման թիվ N12092024-09-0004 վկայական) (այսուհետ՝ Գույք) նվիրել Հայաստանի Հանրապետության Սյունիքի մարզի Մեղրի համայնքին։ Սույն նախագծի ընդունման արդյունքում կլուծվեն ՀՀ Սյունիքի մարզի Մեղրի համայնքի բնակիչների սոցիալ-տնտեսական խնդիրները։
Նախագծով նախատեսվել է նաև ուժը կորցրած ճանաչել ՀՀ կառավարության 2022 թվականի մայիսի 26-ի «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գույք ամրացնելու և այն «Գազպրոմ Արմենիա» փակ բաժնետիրական ընկերությանն անհատույց օգտագործման իրավունքով հանձնելու մասին» ՀՀ կառավարության N772-Ա որոշման 2-րդ կետի 2)-րդ ենթակետը։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է համապատասխան ռազմավարական փաստաթղթերից։
ՀՀ Սյունիքի մարզ, համայնք Մեղրի Ագարակ ք. գազամատակարարման համակարգը, ՀՀ Սյունիքի մարզ, համայնք Մեղրի գյուղ Լեհվազ գազամատակարարման համակարգը, ՀՀ Սյունիքի մարզ, համայնք Մեղրի Մեղրի ք. գազամատակարարման համակարգը, ՀՀ Սյունիքի մարզ, համայնք Մեղրի գյուղ Գուդեմնիս գազամատակարարման համակարգը  և Նախագծին կից NN1, 2, 3, և 4-րդ հավելվածներում առկա գույքը Մեղրի  համայնքին նվիրելը բխում է ՀՀ կառավարության 2021-2026թթ. ծրագրի պահանջներից։
«Գույք նվիրելու և Հայաստանի Հանրապետության կառավարության 2022 թվականի մայիսի 26-ի N772-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։









